
Football in’n Nordwesten
In Dütskland is Football de wichtigste Sportart för masse Lüe.
Över  sess  Millionen  Mensken  bünt  in  Football-Vereinen
organiseert un noch ’ne ganze masse mehr bekiekt sik de Späile
van de Ärste und Twäide Bunnesliga. Doa bünt uk Vereine ut
Nordduitskland to finnen, so as Werder Bremen, de Hambörger SV
of de VfL Wolfsburg.

In de Därde Liga giff dat eene Besünnerheit: In ene Region
bünt doa gliek fäer Vereone up en’n Bült tosammen, dat is de
Nordwesten. Ut Westfaolen – afsiet van dat Ruhrgebiet – bünt
Preußen  Mönster,  de  Sportfründe  Lotte  un  (up  de
neddersassische Siete) de VfL Ossenbrügge Metglieder van de
Liga, in’t Emsland isset de SV Meppen, de siet 2017 hier
späilen dait. Dat so vääle Mannschaften ut’n Nordwesten in de
Därde Liga späilt, hätt to Konsequenz, dat men faken Derbys to
säihn krägt. Dat is för da Fans jümmers een besünnerer Dag.

De nordwestdütsken Vereine in de Därde Liga häbbt ene lange
Tradition. Preußen Mönster was ene van 16 Clubs, de de ärste
Saison van de Ärste Liga in 1963/64 späilt häbbt. In 1951 wörn
se in dat Finale üm de dütske Meesterskap, man in düt Jaohr
häff  de  „Walterelf“  ut  Kaiserlautern  met  2.1  över  de
Mönstersken wonnen. De VfL Ossenbrügge was lange Jaohre in de
Twäide Liga un faken heel erfolgrik in de DFB-Pokal. De SV
Meppen häff 20 Jaohre in de Amateurligen achter sik un häff
den Upstieg in de unnerste Profiliga in 2017 düchtig fiärt.

Informationen  över  de  Därde  Liga  giff  dat  bi’n  Dütsken
Football Bund DFB (link).

Düsse Bidrag is schriewen in Emslänner Platt.

http://cfn-ms.de/nettelkonning/football-inn-nordwesten/
https://www.dfb.de/3-liga/start/

